
 Bitruswa Yuuhannaabwa garbama tak بتِرُسوۃ يوُهَنّابوۃ قرَبَمۃ تكَ مهێلِيان

mheeliyaan 

  

   
01 

يِنت قات بتِرُسوۃ يوُهَنّابوۃ توُسأَ مهَيت أسِر إكَيهۆب  

 سِيلێلِينێ دهاي أكُْواسَنايِے قوَ إبێن۔

01
 Yint gaat Bitruswa Yuuhannaabwa tuus'a 

mhayt asir ikayhoob siileeliinee dehaay 

Ukwaasanaayi gaw ibeen. 

   
02 

قَربمَۃ تكَ سُور هاي فَراي، أكُْواسَنايےِ قوَِے ڈێفۃ اۆكِيك  

هاي قيِقِين۔ بإێبكۃ أرێ اۆن أڈُێفاي يَف داسِينۃ، أڈُێفۃ داورِے 

 بێنتۆي إيستأَ اۆدهَي بێنتۆي يإيِناي نات يهِرِو۔ڈێفۃ إيدنۃ۔ أوُتكَ 

02
 Garbama tak suur haay faraay, 

Ukwaasanaayi gawi dheefa ookiik haay 

giigiin. B'eebka aree oon udheefaay yaf 

daasiina, udheefa daawri dheefa iidna. Uutak 

beentooy iist'a oodehay beentooy y'iinaay 

naat yhiriw. 

   
03 

أوُتكَ بِترُسوۃ يوُهَنّابوۃ أكُْواسَنايےِ قوَ شُومێ رهِيَنهۆب،  

 نات مهَلَّقاب هۆي يهَرِو۔

03
 Uutak Bitruswa Yuuhannaabwa 

Ukwaasanaayi gaw shuumee rhiyanhoob, 

naat mhallagaab hooy yhariw. 

  

   
04 

« أسۃ هِنِن قْوارِرۃ۔»بَراه لاكِين هَسِيت لِيلِياتێ إقْوارِرنكَۃ  

 إدِين۔

04
 Baraah laakiin hasiit liiliyaatee 

igwaarirnaka «Asa hinin gwaarira!» idiin. 

   
05 

 أوُتكَ مهَلَّقاب إييِونێب هِيسِيۃ أكاي بَرێه أسۃ إقْوارِر۔ 
05

 Uutak mhallagaab iiyiwneeb hiisiya akaay 

bareeh asa igwaarir. 

   
06 

نات أشتێت ترَِے دِمأرَاب كابَرِے۔ لاكِين »بتِرُس لاكِين  

تۆنۃ تأبََرِيێت إيياو هۆك أندِے۔ يَسُوأَ أمَُسِيهِے أنّاسِراي سِمِے، 

 إدِے۔« أسۃ قَدۃ هِيرێرا۔

06
 Laakiin Bitrus «Naat ashteet tari dim'araab 

kaabari! Laakiin toona t'abariyeet iiyaaw 

hook andi. Yasuu'a Umasiihi Annaasiraay 

simi, asa gada hiireeraa!» idi. 

  

   
07 

مَليۃ بتِرُس اۆتكَ وأيَےِ أمُِيكْواب يأبَِكت إسِنقَد۔ قال دۆر  

 أتُكَِے رَقَداوّۃ تكِْوِلباوّۃ يأكَِرنۃ۔

07
 Malya Bitrus ootak w'ayi umiikwaab 

y'abikt isingad. Gaal door utaki ragadaawwa 

tikwilbaawwa y'akirna. 

  

   
08 

أوُتكَ أستےِ فَرِيۃ، شاوتےِ هِيرێرِيۃ۔ بتِرُسوۃ يوُهَنّابوۃ أرێ  

 أكُْواسَنايےِ قوَ اۆكِيك إرَم، هِيرێرێ ففََرێ أكُْواسَنۃ هَمدێ قيِقِيۃ۔

08
 Uutak asti fariya, shaawti hiireeriya. 

Bitruswa Yuuhannaabwa aree Ukwaasanaayi 

gaw ookiik iram, hiireeree fafaree 

Ukwaasana hamdee giigiya. 

  

   
09 

كَسُّوه أوُدهَي بَرۆه هِيرێرێبوۃ، ففََرێبوۃ، أكُْواسَنۃ هَمدێبوۃ  

 رهِيان۔

09
 Kassuuh uudehay barooh hiireereebwa, 

fafareebwa, Ukwaasana hamdeebwa rhiyaan. 

   
10 

إمبإيِب كَرامات فارإيِب بَراه أوُن أوُتكَ وإنِداورِے ڈێفاي  

بمَِيان۔ توُن توُنۃ دهاي تيِكتِيێب  إيكتِيێت تۆنۃ إكَنّۃ۔ وِنێّت أرێ أجَّ

 هِيساب كِيكێن۔

10
 Baraah uun uutak w'indaawri dheefaay 

imb'iib karaamaat faar'iib iiktiyeet toona 

ikanna. Winneet aree ajjabamiyaan. Tuun 

tuuna dehaay tiiktiyeeb hiisaab kiikeen. 

   
11 

أوُتكَ بِترُسوۃ يوُهَنّابوۃ أكراب أبكاب أكاي، أوُدهَي كَسُّوه  

بمَێ دهاي ڈابيِان۔  سُلێمانِيت تِفۆتےِ هاش إتِّيوُد اۆمهِين اۆكِيك أجَّ

11
 Uutak Bitruswa Yuuhannaabwa akraab 

abkaab akaay, uudehay kassuuh 

Suleemaaniit tifooti haash ittiyuud oomhiin 

ookiik ajjabamee dehaay dhaabiyaan. 



  

   
12 

إسراإيِلِے »بتِرُس تۆن تۆنۃ رهِيۃ اۆدۆر اۆدهَيِي دهاي  

بسِينےِ هۆكنۃ؟ نانهۆي اۆن اۆتكَ هِنێت  أر، أوُن نانهۆي أجَّ

 أكراتيِوّۃ شِبۆتِيوّۃ هِيرێرسِنَنێب هِيستێنۃ؟

12
 Bitrus toon toona rhiya oodoor oodehayii 

dehaay «Israa'iili ar, uun naanhooy ajjabsiini 

hookna? Naanhooy oon ootak hineet 

akraatiiwwa shibootiiwwa hiireersinaneeb 

hiisteena? 

   
13 

إبراهِيمِيب وأنَكْوَنۃ، إسهاقِيب وأنَكْوَنۃ، ياقوُبِيب وأنَكْوَنۃ،  

نقۃ يإبِِدنێب إكِشِيايێس يسَُوأَ تقَێقسِيۃ۔ بَراكنۃ تۆيتَِي دهاي هۆبيِا

 نوُنتانۃ، بيِلاتۆس بَرۆه فِدقۃ إيدأَ إنێّك هَن، بَراكنۃ تِرِبنۃ۔

13
 Ibraahiimiib W'ankwana, Isehaagiib 

W'ankwana, Yaaguubiib W'ankwana, 

hoobiyaanga y'ibidneeb ikishiyaayees 

Yasuu'a tageegsiya. Baraakna tooyatii 

dehaay nuuntaana, Biilaatoos barooh fidga 

iid'a inneek han, baraakna tiribna. 

   
14 

بَراكنۃ يَسُوأَ أتُقَێقاب أدُاييِب تِرِبنۃ۔ تكَ دِراب نَفَر اۆمهِين  

 تسِفَدِقنۃ۔

14
 Baraakna Yasuu'a utageegaab udaayiib 

tiribna. Tak diraab nafar oomhiin tisfadigna. 

   
15 

اۆدهَي أمُِڈهَن مِتيِايِيب أرێ تِدِرنۃ۔ أكُْواسَنۃ لاكِين تۆيتَ  

هۆي يكَسِيۃ، كَسّان أرێ بَرُوه إدإيِێت تۆنۃ سۆنَيێتۆكنۃ دهاي 

 أدقِرنَي۔

15
 Oodehay umidhhan mitiyaayiib aree 

tidirna. Ukwaasana laakiin tooyat hooy 

yaksiya, kassaan aree baruuh id'iyeet toona 

soonayeetookna dehaay adgirnay. 

  

   
16 

اۆن اۆتكَ رهِتێنۃ، دايِيب أرێ تكِتێنّۃ۔ يسَُوإيِب اۆسمِي  

 آمَنيِايت يأكَِر۔ أوُدهَي كَسُّوه شِبّێ، يسَُوإِي وإيِمان أكراب إسِنإرِ۔

16
 Oon ootak rhiteena, daayiib aree tikteenna. 

Yasuu'iib oosmii aamaniyaayt y'akir. 

Uudehay kassuuh shibbee, Yasuu'ii w'iimaan 

akraab isin'ir. 

  

   
17 

يأرََوان، بَراكْوۃ يهَدآياكْوۃ نان سَكتيِنێب كَناب بتِكاينێت  

 تۆنۃ أنےِ أكتێن۔

17
 Y'arawaan, baraakwa yhad'aayaakwa naan 

saktiineeb kanaab bitkaayneet toona ani 

akteen. 

   
18 

لاكِين أكُْواسَنۃ كَسّێه إنَبِيايێس سُورِي أمَُسِيه لهَمِينيِێت تۆنۃ  

 سۆيۃ، اۆنتأَ أرێ بێن إوادِيۃ فايسِيۃ۔

18
 Laakiin Ukwaasana kasseeh inabiyaayees 

suurii Umasiih lhamiiniyeet toona sooya, 

oont'a aree been iwaadiya faaysiya. 

   
19 

اۆنتأَ أكُْواسَناي دهاي أقَرنۃ، تمُاقناي قَدنۃ دإيِنۃ، أفۆمۃ  

 تيَِدنۃ۔

19
 Oont'a Ukwaasanaay dehaay agarna, 

tumaagnaay gadna d'iina, afooma tiyadna. 

   
20 

إندِے، يسَُوأَ أكُْواسَنۃ دايےِ أكرِر إنيِوێتۆكنۃ دۆر يآ هۆكنۃ  

 أمَُسِيه أوُاسَماب أرێ دهۆكنۃ دِيقْوَتےِ إندِے۔

20
 Ukwaasana daayi akrir iniiweetookna door 

y'aa hookna indi, Yasuu'a Umasiih 

uwaasamaab aree dehookna diigwati indi. 

   
21 

لاكِين أكُْواسَنۃ تێن تێنۃ تنَكْوِيكْوێب اۆكِيك يَسُوأَ تبِرێتێب  

 نقِيت۔ سُور إنَبيِايێس إتقَێقاي وادِيۃ تإيِتێب إيكْوَسِے إندِے۔هَ 

21
 Laakiin Ukwaasana teen teena 

tankwiikweeb ookiik Yasuu'a tibreeteeb 

hangiit. Suur inabiyaayees itageegaay 

waadiya t'iiteeb iikwasi indi. 

   
22 

ال نبَيِب إكَتيِێ وإێفِے أكُْواسَنايوُكنۃ أدُهَييِسۆك ق›مُوسۃ  

دهاي واسِے إندِے، اۆن أنێب واسِينَێت تۆناتِيت واسِے إندِے۔ 

 بَرُوه إندِيێب ناتكۃ داييِب سِناكِرنۃ۔

22
 Muusa ‹W'eefi Ukwaasanaayuukna 

udehayiisook gaal nabiib ikatiyee dehaay 

waasi indi, oon aneeb waasiyaneet toonaatiit 

waasi indi. Baruuh indiyeeb naatka daayiib 

sinaakirna! 

   
23 

‹ بێن أنَُبِے باسِناكِير أوُدهَي أكُْواسَنايےِ دهَي إيكتيِن كِيدِين۔ 

 إدِے۔

23
 Been unabi baasinaakiir uudehay 

Ukwaasanaayi dehay iiktiin kiidiin.› idi. 

  

   
24 

هَلّان تكِاي سامإێلوۃ كَسّاه إنَبيِۃ آرَو هَرإِي إێيانوۃ، اۆن  

 تێفێت تۆنۃ هاي هَدِيدِيان۔

24
 Saam'eelwa kassaah inabiya aaraw har'ii 

eeyaanwa, oon hallaan tikaay teefeet toona 

haay hadiidiyaan. 



 

   
25 

بَراكنۃ سِدِك أكُْواسَنۃ إنَبيِۃ سۆيَنێب اۆدهَي بَرێكْوانۃ۔  

وادِياب سۆمَمتانۃ۔ بَرُوه أكُْواسَنۃ هۆبێكنۃ كْواساب إكَتِيێت تۆنۃ 

كَسُّوه أوُدهَي تبُوُتيِب إێفێب بَرِييێك إنڈِوايێ ›إبراهِيمِي دهاي 

 إدِے۔‹ يإيِنِيب إنفََرِي دهَراب كهِي دايےِ إندِے۔

25
 Baraakna sidik Ukwaasana inabiya 

sooyaneeb oodehay bareekwaana. 

Ukwaasana hoobeekna kwaasaab ikatiyeet 

toona waadiyaab soomamtaana. Baruuh 

Ibraahiimii dehaay ‹Kassuuh uudehay 

tubuutiib eefeeb bariiyeek indhiwaayee 

y'iiniib inafarii deharaab kehii daayi indi.› 

idi. 

   
26 

أكُْواسَنۃ أكُِشِيايۆس يَكسِيَنهۆب، هَنكاب بَرێيۆك دهاي  

يأنَقِيرێ دهاي بَرۆه إدهَرت  دِيقْوَتيِۃ۔ بَرێكنۃ تۆماقتِے سَلَلِي

 إدِے۔« دِيقْوَتيِۃ۔

26
 Ukwaasana ukishiyaayoos yaksiyanhoob, 

hankaab bareeyook dehaay diigwatiya. 

Bareekna toomaagti salalii y'angiiree dehaay 

barooh idehart diigwatiya.» idi. 

  


